
Аннотация: Ушбу мақолада атом физикасига тегишли бўлган тўлқин пакети 

мавзусини инновацион педагогик технологияни

нг  учга тўрт («3х4») технологияси(методи)дан 

фойдаланиб ўқитиш методикаси ҳақида фикр юритилади. 

Калит сўзлар: ясси монохроматик тўлқин, ясси монохроматик тўлқинларнинг 

қўшилиши, ясси монохроматик тўлқинларнинг фазавий тезлиги, ясси монохроматик 

тўлқинларнинг гуруҳ тезлиги, тўлқин пакет. 

Аннотация: В данной статье рассматривается методика преподавания темы 

атомной физики «Волновой пакет», с использованием технологии (метода) 

инновационной педагогической технологии «три на четыре» («3х4»). 

Ключевые слова: плоская монохроматическая волна, сложение плоских 

монохроматических волн, фазавая скорость плоских монохроматических волн, 

групповая скорость плоских монохроматических волн, волновой пакет. 

Annotation: This article discusses the methodology for teaching the topic of atomic 

physics "Wave Pack", using the technology (method) of the innovative pedagogical technology 

"three by four" ("3x4"). 

Key words: plane monochromatic wave, addition of plane monochromatic waves, phase 

velocity of plane monochromatic waves, group velocity of plane monochromatic waves, wave 

packet. 

 

Монохроматик тўлқин дейилганида, фаза ва амплитудаси вақт ўтиши билан 

ўзгармайдиган тўлқин тушунилади. Тўлқин сирти ясси текисликдан иборат бўлган 

тўлқинга ясси тўлқин дейилади. Ихтиѐрий танлаб олинган ўқ бўйлаб тарқалаѐтган 

тўлқинни ясси тўлқин дейса бўлади. Булардан шу нарса келиб чиқадики, ясси 

монохроматик тўлқин деганда, ихтиѐрий танлаб олинган ўқ бўйлаб тарқалаѐтган, 

тўлқин сирти ясси текисликдан иборат ва фаза ва амплитудаси вақт ўтиши билан 

ўзгармайдиган тўлқин тушунилади. 

Ясси монохроматик тўлқинлар аниқ даврий процесс эканлиги уларни фазода 

вақт бўйича чексиз узоқ давом этишини талаб этади. Шунинг учун табиатда бундай 

тўлқинлар учрамайди. Чунки реал тўлқинлар фазода чекланган вақт давомида 

тарқалади ва улар гармоник қонуниятга аниқ бўйсунувчи тўлқинлар бўла олмайди. 

Шу сабабли бундай тўлқинларни ясси монохроматик тўлқин, яъни ясси гармоник 

тўлқинларнинг қўшилиши (суперпозицияси) натижаси деб қараш мумкин экан. Ана 

шу нуқтаи-назардан ясси монохроматик тўлқинларнинг қўшилиши аҳамият касб 

этади. 

Ясси монохроматик тўлқиннинг маълум бир фазасини ҳаракатланиш тезлигига 

шу тўлқиннинг фазавий тезлиги дейилади. Ясси монохроматик тўлқиннинг фазавий 

тезлиги тўлқин частотасини тўлқин векторининг модули нисбатига тенг бўлади: 

kdt

dx
c


 . Бу ерда  тўлқин частотаси, k  тўлқин векторининг модули. Фазавий 

тезлик ясси монохроматик тўлқин тенг фазали текислигининг кўчиш тезлигини 

ифодалайди. 

Бундан ташқари, гуруҳ ѐки тўдавий тезлик мавжуд. У қуйидагича топилади: 

.
dk

d
g


  У ясси монохроматик тўлқин танлаб олинган амплитудасининг кўчиш 

тезлигини ифодалайди. 

Жуда кўп ясси монохроматик тўлқинларни қўшилиши натижасида фазонинг 

чегараланган соҳасида амплитудаси нолдан кескин фарқ қилувчи, қолган нуқталарда 

эса нолга яқин бўлган натижавий тўлқин гуруҳига тўлқин пакет дейилади. тўлқин 

пакетнинг ўзига хос хоссаси намоѐн бўлади: пакет ўз шаклини вақт ўтиши билан 

сақламайди, у деформацияланади ва аста-секин ѐйилиб кетади. 

Бирор тўлқиннинг фазавий тезлиги ўз номидан келиб чиққан ҳолда унинг 

маълум фазасининг кўчиш тезлигини кўрсатади ва у фазода чекланган тўлқинлар 

қатори фронтининг ҳаракат тезлиги ѐки тўлқинлар энергиясининг ҳаракат тезлиги 

билан боғлиқ бўлмайди. Реал ҳолда бундай тезлик мавжуд эмас, ҳар қандай тўлқинда 

гуруҳ тезлиги мавжуд бўлади ва уни тажрибада ўлчаш имкони мавжуддир. 

Юқорида келтирилган тушунчалар ва уларнинг мазмуни тўғрисида тўлиқ 

маълумот олиш ҳамда улар бўйича талабаларда билим, кўникма ва малакалар ҳосил 

бўлиши учун ана шу мавзунинг ўқитиш методикасини такомиллаштириш зарур. 

Ўқитиш методикасини такомиллаштиришнинг турли замонавий методлари мавжуд. 

Улардан биттаси инновацион педагогик технологиянинг учга тўрт («3х4») 

технологияси(методи) ҳисобланади. Шунинг 

учун ушбу мақола атом физикасига тегишли бўлган «Тўлқин пакети» 

мавзусини инновацион педагогик технологияни

нг  учга тўрт («3х4») технологияси(методи)дан 

фойдаланиб ўқитиш методикасига бағишлана

ди. Аввал шу технологияга оид маълумотлар

ни келтириб ўтамиз. 

Технологиянинг тавсифи ҳақида қуйидаги 

фикрларни билдирса бўлади: ушбу технология талабаларни 

аниқ бир муаммони (ѐки бирор мавзуни) якка ҳолда (ѐки кичик жамоа бўлиб) фикрлаб 

ҳал этиш, ечимини топиш, кўп фикрлардан керагини танлаш, танлаб олинган 

фикрларни умумлаштириш ва улар асосида қўйилган муаммо (ѐки мавзу) 

юзасидан аниқ бир тушунча ҳосил қилишга, шунингдек, ўз фикрларини 

маъқуллай олишга ўргатади. Бу технология талабалар билан аввал якка ҳолда, сўнгра 

уларни кичик гуруҳларга ажратилган ҳолда ѐзма равишда ўтказилади. 

         Технологиянинг мақсади қуйидагидан иб

орат: талабаларни эркин, мустақил ва мантикий фикрлашга; жамоа бўлиб 

ишлашга, изланишга; фикрларни жамлаб, улардан назарий ва амалий тушунча ҳосил 

қилишга; жамоага ўз фикрини ўтказишга, уни маъқуллашга; қўйилган муаммони 

ечишда ва мавзуга умумий тушунча беришда ўтилган мавзулардан эгаллаган 

билимларини қўллай олишга ўргатиш. 

         Технологиянинг қўлланиши: семинар, амалий ва 

лаборатория 

машғулотларида якка тартибда (ѐки кичик гуруҳларга ажратилган холда) 

ўтказиш ҳамда гуруҳ, аъзоларини бир неча мартаба жойларини ўзгартириб 

берилган вазифаларни бажаришга мўлжалланган. 

         Машғулотда фойдалаииладиган воситала

р: А-3, А-4 форматдаги 

қоғоз варақлари (гуруҳлар сонига караб). 

Машғулотни ўтказиш тартиби қуйидагича бў

лиши мумкин: 

1) профессор-ўқитувчи талабаларнинг умумий сонига караб, 3-5 талабадан иборат 

кичик гуруҳларга ажратади (кичик гуруҳлар сони 4 ѐки 5 та бўлгани мақсадга 

мувофик); 

2) профессор-ўқитувчи талабаларни машғулотнинг мақсади ва ўтказилиш тартиби 

билан таништиради ва ҳар бир кичик гуруҳга қоғознинг юқори қисмида ѐзуви бўлган 

варақларни тарқатади (масалан, «Квант-бу...», «Комптон эффекти-бу...»; 

3) профессор-ўқитувчи кичик гуруҳларга тарқатма материалда ѐзилган асосий 

фикрнинг давомини факат учта фикр, яъни учта сўз ѐки сўзлар бирикмаси ѐки учта 

гап билан давом эттиришлари мумкинлигини уқтиради ва буни амалга ошириш учун 

аниқ вақт белгилайди; 

4) гуруҳ, аъзолари биргаликда тарқатма материалда берилган фикрни ѐзиб 

давом эттирадилар; 

5) вазифа бажарилгач, гуруҳ аъзолари ўринларидан туриб соат мили 

йуналиши бўйича жойларини ўзгартирадилар, яъни 1-гуруҳ, 2-гуруҳнинг, 

2-гуруҳ, 3-гуруҳнинг, 3-гуруҳ, эса 4-гуруҳнинг. 4-гуруҳ 1-гуруҳнинг (бошқа 

кичик гуруҳлар бўлса, шу тарика) ўрнига ўтадилар; 

6) янги жойга келган гуруҳ, аъзолари шу ерда колдирилган тарқатма 

материалдаги фикрлар билан танишиб, унга яна янги учтадан ўз фикрларини 

ѐзиб қўядилар; 

7) гуруҳ аъзолари яна юқоридаги каби жойларини ўзгартирадилар, шу 

тариқа кичик гуруҳлар ўз жойларига қайтиб келгунларига кадар жойларини 



PEDAGOG RESPUBLIKA ILMIY JURNALI 

6 – TOM 5 – SON /  2023 - YIL / 15 - MAY 

www.bestpublication.org 414  

алмаштириб, тарқатма материалларга ўз фикрларини қўшиб борадилар; 

8) ўз жойларига кайтиб келган кичик гуруҳлар тарқатма материалда 

тўпланган барча фикрларни диққат билан ўқиб, уларни умумлаштирган 

ҳолда уни битта яхлит таъриф ѐки қоида ҳолатига келтирадилар; 

9) ҳар бир кичик гуруҳнинг муаллифлик таърифларн ѐки қоидаларини 

гуруҳ аъзоларидан бири тақдимот қилади; 

10) профессор-ўқитувчи кичик гуруҳлар томонидан берилган таърифлар ѐки 

қоидаларга изоҳ бериб, уларни баҳолайди, сўнгра машғулотни якунлайди. 

Изох,: Гуруҳлар тақдимотидан сўнг улар берган таъриф ѐки қоидалар 

асосида кичик гуруҳларнинг ҳap бир аъзоси якка тартибда ўзининг муаллифлик 

таърифи ва қоидасини келтириб чиқариб тақдимот қилиши ҳам мумкин. 

         Кичик гуруҳлар сони 4 та бўлгани мақсадга мувофик. Бундай ҳолда 

кичик гуруҳлар ўз жойларини фақат 3 марта алмаштирадилар ва бу билан 

ўқув жараѐнини зерикарли ўтишининг олди олинади. Агар кичик гуруҳлар 

сони 4 тадан кўп бўлса, у ҳолда уларни икки потокка бўлиб, кичик гуруҳ 

аъзоларининг алмашинувини ҳар бир поток ўртасида алоҳида, тақдимотни 

эса биргаликда ўтказиш мумкин. Агар аудитория (ѐки синф) кичик гуруҳларнинг 

жойларини алмаштиришга мосланмаган (ѐки алмаштиришга ноқулайликлар) бўлса, у 

ҳолда талабаларни жойларини алмаштириш ўрнига гуруҳларга тарқатилган 

материалларни алмаштириш орқали, улар дастлабки олинган гуруҳларга қайтиб 

келгунга қадар алмаштирилиб, талабалар фикрлари тўпланади. Улардан умумий 

таъриф (ѐки қоида) келтириб чиқарилади ва тақдимот қилинади. 

Ушбу технологияни  «Тўлқин пакети» мавзуси учун қўллаган профессор-

ўқитувчи тарқатма варакларнинг юқори қисмига гуруҳлар томонидан давом 

эттирилиши ѐки фикрлар билан тўлдирилиши керак бўлган асосий тушунча ѐки фикр 

ѐзилган матнлардан фойдаланган ҳолда 

ўкув-тарбия жараѐнини ташкил этиб, керакли натижага эришиш мумкин. «Тўлқин 

пакети» мавзуси учун ана шу асосий тушунча ѐки фикр ѐзилган матнларга 

қуйидагиларни мисол келтирса бўлади: «Ясси тўлқин-....», «Монохроматик тўлқин-

бу», «Фазавий тезлик-.....», «Гуруҳ тезлик-бу......», «Тўлқин пакет-......», «Тўлқин 

пакетнинг асосий хоссаси-......», «Ясси монохроматик тўлқин тенг фазали 

текислигининг кўчиш тезлигини ифодалайди- …..». 

Хулоса ўрнида шуни айтиш мумкинки, квант ѐки атом физикасига доир 

мавзуларнинг ўқитиш методикасини такомиллаштиришда бирор усул ѐки методларни 

қўллаш, шу мавзуга оид тушунча, қонун ва формулаларни ўрганишда ва талабаларда 

ана шу мавзулар бўйича билим, кўникма ва малакалар ҳосил бўлишида катта аҳамият 

касб этаркан дейилса муболоға бўлмайди. 

